
	1. Տարածքային կառավարման և ենթակառուցվածքների նախարարություն
	
13.06.2025 թ.

	
	№/03.34/19091-2025

	2024 թվականի մայիսի 25-26-ը տեղի ունեցած աղետից տուժած, սակայն տարբեր պատճառներից ելնելով դեռևս փոխհատուցում չստացած տնտեսվարողներին օժանդակություն տրամադրելու վերաբերյալ առարկություններ չունենք։
Միաժամանակ տեղեկացնում ենք, որ տնտեսվարողների վերաբերյալ տվյալները քննարկվել են ՀՀ Լոռու և Տավուշի մարզպետների աշխատակազմերի հետ։
Համաձայն վերջիններիս կողմից տրամադրված տեղեկատվության՝ Ձեր կողմից ներկայացված տնտեսվարողների ցանկում առկա են տնտեսվարողներ, որոնք արդեն իսկ ստացել են փոխհատուցումներ։ Առաջարկում ենք հիմք ընդունելով ՀՀ Լոռու և Տավուշի մարզպետների աշխատակազմերի կողմից տրամադրված տեղեկատվությունը՝ համապատասխան փոփոխություններ կատարել ցանկում։
	Ընդունվել է։
Միաժամանակ հարկ ենք համարում նշել, որ համաձայն որոշման 2-րդ կետի՝ շահառուների ցանկերի ճշգրտումն ու լրացումը պետք է իրականացվի ՀՀ Լոռու և Տավուշի մարզպետների կողմից՝ հիմք ընդունելով համայնքային և մարզային հանձնաժողովների կողմից կազմված ակտերն ու ամփոփ տվյալները և ներկայացնելով դրանք հանրապետական հանձնաժողովի հաստատմանը՝ համաձայն N 1 ձևի։



	2.  Ֆինանսների նախարարություն
	27․06․2025 թ․

	
	№01/9-2/13926-2025

	 Ի պատասխան Ձեր 17.06.2025թ. № 01/13549-2025 գրության, որով առաջարկվում է տրամադրել 64.0 մլն դրամի չափով աջակցություն ՀՀ Լոռու և Տավուշի մարզերում 2024թ. մայիսի 25-26-ը տեղի ունեցած աղետից տուժած տնտեսավարողների և ֆիզիկական անձանց, որոնք սահմանված ժամկետում չդիմելու, պատշաճ տեղեկացված չլինելու, տեխնիկական և այլ օբյեկտիվ պատճառներով չեն ստացել աջակցություն, սակայն համապատասխանել են ՀՀ կառավարության 15.08.2024թ. № 1301-Լ որոշմամբ հաստատված աղետի գոտու տարածքներում տնտեսավարողներին տրամադրվող պետական օժանդակության միջոցառման չափորոշիչներին, հայտնում ենք, որ առարկություններ չունենք:  Միաժամանակ առաջարկում ենք, հաշվի առնելով պետական բյուջեի ֆիսկալ սահմանափակումները, պահանջվող ֆինանսական միջոցների ֆինանսավորման աղբյուր դիտարկել ՀՀ էկոնոմիկայի նախարարության 2025թ. պետական բյուջեով իրականացվող միջոցառումների գծով ընդհանուր հատկացումները:
	Ընդունվել է։
Նախագծի իրականացման համար պահանջվող ֆինանսական միջոցները նախատեսվել են  ՀՀ էկոնոմիկայի նախարարության 2025թ. պետական բյուջեով իրականացվող միջոցառումների գծով ընդհանուր հատկացումների հաշվին։

		3.  Ֆինանսների նախարարություն	
	08․08․2025 թ․

	
	№01/9-2/17575-2025

	  Ձեր սույն թվականի օգոստոսի 21-ի N 03.62/25260-2025 գրությամբ ներկայացված՝ «ՀՀ կառավարության 2024 թվականի օգոստոսի 15-ի № 1301-Լ որոշման մեջ փոփոխություն կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծերի վերաբերյալ հայտնում ենք, որ սկզբունքային առարկություններ չունենք:
Միաժամանակ հայտնում ենք, որ 2025թ. պետական բյուջեում համապատասխան փոփոխություններ նախատեսող նախագծի հիմնավորմամբ բացակայում է «1104-12003 Սկսնակ և փոքր բիզնեսին արտոնյալ պայմաններով վարկավորման տրամադրում» միջոցառմամբ նվազեցվող 63,507.9 հազ. դրամը ընթացիկ բյուջետային տարում վերականգնելու անհրաժեշտության կամ բացակայության վերաբերյալ տեղեկատվությունը:
	Ընդունվել է։
Հիմնավորումը լրամշակվել է համաձայն դիտարկման և ներառվել է համապատասխան տեղեկատվություն՝  ընթացիկ բյուջետային տարում վերականգնելու հետ կապված:

	4․ Արդարադատության նախարարություն
	08․08․2025 թ․

	
	№/27.3/35041-2025

	1․ «ՀՀ կառավարության 2024 թվականի օգոստոսի 15-ի N1301-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ Նախագիծ) 1-ին կետի 1-ին ենթակետով նախատեսվում է նոր խմբագրությամբ շարադրել ՀՀ կառավարության 2024 թվականի օգոստոսի 15-ի N 1301-Է որոշման (այսուհետ Որոշում) 2-րդ և 3-րդ կետերը, որոնցով տրվել են հանձնարարականներ ՀՀ Լոռու և Տավուշի մարզպետներին, ինչպես նաև ՀՀ ներքին գործերի նախարարին: Այս կապակցությամբ հարկ է նկատի ունենալ, որ ՀՀ կառավարության 2021 թվականի փետրվարի 25-ի թիվ 252-Լ որոշման հավելվածի 124-րդ կետի համաձայն իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
2. Նախագծի 1-ին կետի 2-րդ ենթակետով նախատեսված փոփոխության արդյունքում Որոշման հավելվածի 17-րդ կետը կունենա հետևյալ բովանդակությունը․
«Դիմումները կարող են ներկայացվել մինչև 2025 թվականի սեպտեմբերի 1-ը ներառյալ», մինչդեռ Նախագծի հիմնավորման համաձայն Նախագծով առաջարկվում է կառավարության որոշման հավելվածի 3-րդ բաժնի 17-րդ կետը շարադրել նոր խմբագրությամբ, որով սահմանվում է դիմումների ներկայացման վերջնաժամկետը՝ մինչև 2025 թվականի օգոստոսի 15-ը ներառյալ: Վերոնշյալը հիմք ընդունելով` անհրաժեշտ է Նախագիծը և հիմնավորումը համապատասխանեցնել միմյանց: Միաժամանակ հարկ է նկատի ունենալ, որ դիմումներ ներկայացնելու ժամկետն արդեն իսկ սպառվել է:
3. Նախագծի 2-րդ կետի համաձայն սույն որոշումն ուժի մեջ է մտնում հրապարակմանը հաջորդող օրվանից և տարածվում է այն անձանց վրա, ովքեր Հայաստանի Հանրապետության կառավարության 2024 թվականի օգոստոսի 15-ի N 1301-L որոշման շրջանակներում չեն հանդիսացել Հայաստանի Հանրապետության Լոռու և Տավուշի մարզերում 2024 թվականին առաջացած աղետի հետևանքով աջակցության շահառու և չեն ստացել նույն վնասի համար փոխհատուցում: Այս կապակցությամբ հարկ է նկատի ունենալ Որոշման հավելվածի 2-րդ կետը, համաձայն որի ծրագրի շահառու (այսուհետ շահառու) հանդիսանում են որոշման հավելվածով սահմանված համայնքներում ձեռնարկատիրական գործունեություն իրականացնող և աղետից տուժած առևտրային կազմակերպությունները կամ անհատ ձեռնարկատերերը, ինչպես նաև աղետից տուժած ձեռնարկատիրական գործունեության վայր հանդիսացող անշարժ գույքի (շենքերի, շինությունների) սեփականատերերը կամ սեփականության իրավունքի իրավատերերը (բացառությամբ բանկերի, վարկային կազմակերպությունների, գրավատների, ապահովագրական ընկերությունների, արժեթղթերի առք ու վաճառքով զբաղվող կազմակերպությունների, ներդրումային կազմակերպությունների, ներդրումային ֆոնդերի, վիճակախաղերի և շահումով խաղերի կազմակերպիչների, Հանրային ծառայությունները կարգավորող հանձնաժողովի կողմից լիցենզավորված կազմակերպությունների, պետական մասնակցությամբ կազմակերպությունների, աջակցության ստանալու ամսաթվի դրությամբ դատարանի օրինական ուժի մեջ մտած վճռով սնանկ ճանաչված տնտեսավարողների և 2024 թվականի մայիսի 26-ի դրությամբ հաշվառումից հանված (լուծարված) կարգավիճակ ունեցող տնտեսավարողների):
Որպես Նախագծի հիմնավորում նշվել է, որ ՀՀ Լոռու և Տավուշի մարզպետների կողմից գրավոր ներկայացված տեղեկատվության համաձայն նշված մարզերում 2024 թվականի մայիսի 25-26-ը տեղի ունեցած աղետից տուժած մի շարք տնտեսավարողներ՝ սահմանված ժամկետում չդիմելու, պատշաճ տեղեկացված չլինելու, տեխնիկական և այլ օբյեկտիվ պատճառներով, չեն ընդգրկվել և չեն օգտվել ՀՀ կառավարության 2024 թվականի օգոստոսի 15-ի ԻՀ301-Լ որոշմամբ հաստատված աղետի գոտու տարածքներում տնտեսավարողներին տրամադրվող պետական օժանդակությունից:
Ելնելով վերոգրյալից և հիմք ընդունելով ՀՀ փոխվարչապետ Տիգրան Խաչատրյանի 2025 թվականի հունիսի 13-ի Nե03.1/03.34/19091-2025 հանձնարարականը՝ անհրաժեշտություն է փոփոխություն կատարել հիշյալ որոշման մեջ` դիմումների ներկայացման ժամկետը երկարաձգելու միջոցով հնարավորություն տալով շահառուներին օգտվելու ծրագրից: Վերոնշյալից բխում է, որ Նախագծով նախատեսված փոփոխություններով ակնկալվում է այն շահառուներին, ովքեր սահմանված ժամկետում չեն դիմել աջակցություն ստանալու համար, հնարավորություն տալ դիմում ներկայացնելու, մինչդեռ նախատեսված կարգավորմամբ նախատեսվում է Նախագծի գործողությունը տարածել այն անձանց վրա, ովքեր Որոշման շրջանակներում չեն հանդիսացել աջակցության շահառու, ինչը գտնում ենք ունի վերանայման կարիք:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀՀ 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
«ՀՀ 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն անհրաժեշտ է համարակալել պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: (...):
	1․ Ընդունվել է։
Նախագծի ձևակերպումը հստակեցվել է այնպես, որ այն չի դիտվի որպես արդեն լրացած ժամկետի հետին թվով երկարաձգում, այլ կներկայացվի որպես ծրագրի լրացուցիչ փուլ՝ նոր դիմումների ընդունման վերջնաժամկետով, ինչը թույլ է տալիս խուսափել 252-Լ որոշման 124-րդ կետի հետ հակասությունից։












2․ Ընդունվել է։
Նախագծի և հիմնավորման միջև եղած վերջնաժամկետի տարբերությունը հանվել է՝ երկուսում էլ սահմանվել է միասնական վերջնաժամկետ՝ 2025 թվականի սեպտեմբերի 30-ը ներառյալ։









3․ Ընդունվել է։
Նախագծի 2-րդ կետի ձևակերպումը հստակեցվել է, որպեսզի այն վերաբերի միայն այն տնտեսավարողներին, որոնք համապատասխանում են ծրագրի շահառուի կարգավիճակին (Որոշման հավելվածի 2-րդ կետում սահմանված չափանիշներին), սակայն սահմանված ժամկետում չեն ներկայացրել դիմում աջակցություն ստանալու համար՝ տեղեկատվության բացակայության, տեխնիկական կամ այլ օբյեկտիվ պատճառներով։ 























Ընդունվել է։
Այս փոփոխությամբ նախագծի նպատակը և կիրառման շրջանակը բերվել են համապատասխանության հիմնավորման մեջ ներկայացված նպատակին և բացառվել է սխալ մեկնաբանման հավանականությունը։













Ընդունվել է։
Նախագծի կառուցվածքը բերվել է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին համապատասխան՝ ապահովելով, որ բոլոր դրույթները շարադրվեն հերթական համար ունեցող կետերի տեսքով։ Կատարվել է համարակալման ճշգրտում և տեխնիկական հարմարեցում՝ բացառելու ձևաբանական թերությունները։





